
	         1. ՀՀ ֆինանսների նախարարություն
	22.06.2022թ.

	
	N 01/8-2/11397-2022

	          ՀՀ ֆինանսների նախարարությունը քննարկել է Ձեր 13.06.2022թ. NԳՍ//14985-2022 գրությամբ ներկայացված՝ «Գույք նվիրաբերելու և Հայաստանի Հանրապետության կառավարության 2018 թվականի մարտի 29-ի թիվ 343-Ա որոշումն ուժը կորցրած ճանաչելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.
      	 Նախագծով նախատեսվում է ՀՀ ՏԿԵՆ Պետական գույքի կառավարման կոմիտեին ամրացված, պետական սեփականություն հանդիսացող, Արագածոտնի մարզ, համայնք Ապարան, գյուղ Շենավան 19-րդ փողոց թիվ 32/1 հասցեում գտնվող, 0.3 հեկտար մակերեսով հողամասը նվիրաբերել Արագածոտնի մարզի Ապարան համայնքին Շենավան վարչական տարածքում մանկապարտեզ կառուցելու նպատակով։ Միաժամանակ նախագծի 2-րդ կետի 1-ին ենթակետի համաձայն՝ մանկապարտեզի կառուցման նպատակով երկու տարվա ընթացքում նախատեսվում է իրականացնել 173.9 մլն ՀՀ դրամի ներդրում: Ընդ որում վերոնշյալ ներդրումը համաձայն ներկայացված հիմնավորման՝ իրականացվելու է սուբվենցիոն ծրագրի շրջանակներում:
Ելնելով վերոգրյալից, առաջարկում ենք Նախագծից հանել 2-րդ կետի 1-ին ենթակետը, նկատի ունենալով, որ ՀՀ պետական բյուջեից ՀՀ համայնքների տնտեսական և սոցիալական ենթակառուցվածքների զարգացմանն ուղղված սուբվենցիաների հատկացման գործընթացը կարգավորվում է ՀՀ կառավարության 16.11.2006թ. N 1708-Ն որոշման N 2 հավելվածով հաստատված կարգով:      
	Չի ընդունվել։
Հաշվի առնելով, որ ՀՀ ՏԿԵՆ պետական գույքի կառավարման կոմիտեի կողմից նախատեսվում է համայնքի հետ կնքել գույքի նվիրաբերության պայմանագիր և պայմանագրի համաձայն նախատեսվում է վերահսկել համայնքի կողմից ստանձնած ներդրումային պարտավորությունների կատարման ընթացքը՝ Կոմիտեն նպատակահարմար է գտնում նախագծով ամրագրել նաև ներդրումների չափը։

	            2. Կադաստրի կոմիտե
	20.06.2022թ.

	
	N ՍԹ/6457-2022

	      Նախագծի վերաբերյալ դիտողություններ և առաջարկություններ չունի։

	   3. ՀՀ Արագածոտնի մարզպետարան
	14.06.2022թ.

	
	N 01 /5.1/02620-2022

	      Նախագծի վերաբերյալ դիտողություններ և առաջարկություններ չունի։

	4. ՀՀ վարչապետի աշխատակազմ
իրավաբանական վարչություն

	10.07.2022թ.

	
	N 02/16.32/23667-2022

	1. Նախագծի 1-ին կետով նախատեսվում է պետական սեփականություն հանդիսացող հողամասը նվիրաբերել Ապարան համայնքին: Սակայն հարկ է նշել, որ ՀՀ հողային օրենսգրքի 65-րդ հոդվածի 6-րդ մասի համաձայն՝ պետության սեփականություն հանդիսացող հողամասերը կառավարության որոշմամբ (…) նվիրաբերության պայմանագրով անհատույց սեփականության իրավունքով կարող են տրամադրվել սոցիալական կամ բարեգործական կամ ՀՀ կառավարության հավանությանն արժանացած ներդրումային ծրագրեր իրականացնելու նպատակով: Մինչդեռ նախագծում առկա չեն կարգավորումներ ներկայացված ներդրումային ծրագրին հավանություն տալու վերաբերյալ:
2. Նախագծի նախաբանում հղում է արված Պետական գույքի կառավարման մասին օրենքին: Մինչդեռ նշված օրենքի 1-ին հոդվածի 2-րդ մասի 1-ին կետի համաձայն՝ սույն օրենքի գործողությունը չի տարածվում` պետական սեփականություն հանդիսացող հողամասերի (...) վրա: Հետևաբար վերջինս կիրառելի չէ նախագծով առաջարկվող հարաբերությունների նկատմամբ: 
3. Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 4-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ: 

	
1.Ընդունվել է նախագծի 2-րդ կետի 1-ին ենթակետը խմբագրվել է, համաձայն որի նշված ծրագիրը կիրականացվի սուբվենցիոն ծրագրի շրջանակներում։





2. Ընդունվել է
Նախագծի նախծաբանը խմբագրվել է։




3. Չի ընդունվել է «Նորմատիվ իրավական ակտերի մասին» ՀՀ օրենքի 12-րդ հոդվածի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը, ուստի կարծում ենք, որ նախագծի վերնագիր պետք է պարունակի նաև Որոշումն ուժը կորցրած ճանաչելու վերաբերյալ դրույթ։ 




